
ID: 3645881

Azərbaycan Respublikası adından

QƏRARDAD

ŞAMAXI RAYON MƏHKƏMƏSİ

Şamaxı rayonu İş № 2(074)-1722/2025 23.02.2026-cı il

Şamaxı Rayon Məhkəməsinin hakimi Abasov Qürur Bəybala oğlunun sədrliyi,
Alıyeva Sevinc Ağasəf qızının katibliyi,
İddiaçı Abdulrazaqova Təranə Əhməd qızının,
İddiaçı Abdulrazaqova Təranə Əhməd qızının nümayəndəsi – vəkil Xasayev Vüqar

Nəriman oğlunun,
Cavabdeh Abdulrazaqov Aqil Ağasəf oğlunun nümayəndəsi Abdulrazaqov Ağasəf

Ağaməhəmməd oğlunun,
Cavabdeh Abdulrazaqov Aqil Ağasəf oğlunun nümayəndəsi – vəkil Əhmədov

Ayazbəy Qabiliyyət oğlunun iştirakları ilə,
İddiaçı Abdulrazaqova Təranə Əhməd qızının cavabdeh Abdulrazaqov Aqil Ağasəf

oğluna qarşı “vərəsəlik haqqında şəhadətnamənin etibarsız hesab edilməsi, çıxarışın və
qeydiyyat şəhadətnaməsinin ləğv edilməsi, birgə nikah müddətində əldə edilmiş əmlakın
bölünməsi və miras əmlakda payın müəyyən edilməsi” tələbinə dair iddia ərizəsi üzrə
mülki işə Şamaxı şəhərində, Şamaxı Rayon Məhkəməsinin inzibati binasında, açıq
məhkəmə hazırlıq iclasında baxaraq, məhkəmə

m ü ə y y ə n e t d i :

İddiaçı Abdulrazaqova Təranə Əhməd qızı cavabdeh Abdulrazaqov Aqil Ağasəf
oğluna qarşı “vərəsəlik haqqında şəhadətnamənin etibarsız hesab edilməsi, çıxarışın və
qeydiyyat şəhadətnaməsinin ləğv edilməsi, birgə nikah müddətində əldə edilmiş əmlakın
bölünməsi və miras əmlakda payın müəyyən edilməsi” tələbinə dair iddia ərizəsi ilə
məhkəməyə müraciət edərək, Şamaxı regional “ASAN xidmət” mərkəzinin notariat ofisi
tərəfindən Abdulrazaqov Ağaməhəmməd Ağasəf oğlunun adına olan bütün əmlaklara -
ƏMDX Daşınmaz Əmlakın Dövlət Kadastrı və Reyestri publik hüquqi şəxsin verdiyi
17.11.2022-ci il tarixli, 2922013334 qeydiyyat nömrəli Çıxarışla Şamaxı şəhəri, Nəriman
Nərimanov küçəsi, ev 56-ya və 90-TD-938 dövlət qeydiyyat nişanlı “Meresedez BENZ C
180” minik avtomobilinə dair Abdulrazaqov Aqil Ağasəf oğlunun adına verilmiş 04 iyun
2025-ci il tarixli, 2V-267, 2V-268 reyestr nömrəli və 06 avqust 2025-ci il tarixli, 2V-369
reyesr nömrəli vərəsəlik hüququ haqqında şəhadətnamələr etibarsız hesab edilməklə

həmin əmlaklara Abdulrazaqov Aqil Ağasəf oğlunun adına qeydə alınmış çıxarış və
qeydiyyat şəhadətnaməsinin ləğv edilməsi və həmin əmlakların 5/8 hissəsinə pay
hüququnun tanınması barədə qətnamə qət edilməsini xahiş etmişdir.

Məhkəmə iclasında iştirak edən iddiaçı Abdulrazaqova Təranə Əhməd qızı iddia
tələbinin məzmununa uyğun izahat verərək, iddia tələbinin təmin olunmasını xahiş etdi.

Məhkəmə iclasında iştirak edən iddiaçı Abdulrazaqova Təranə Əhməd qızının
nümayəndəsi – vəkil Xasayev Vüqar Nəriman oğlu iddia tələbinin məzmununa uyğun
izahat verərək, iddia tələbinin təmin olunmasını xahiş etdi.

Məhkəmə iclasında iştirak edən cavabdeh Abdulrazaqov Aqil Ağasəf oğlunun
nümayəndəsi Abdulrazaqov Ağasəf Ağaməhəmməd oğlu iddianı qəbul etməyərək izahat
verərək, iddia tələbinin təmin olunmamasını xahiş etdi. İş üzrə icraatın dayandırılmasına
etiraz etmədi.

Məhkəmə iclasında iştirak edən cavabdeh Abdulrazaqov Aqil Ağasəf oğlunun
nümayəndəsi – vəkil Əhmədov Ayazbəy Qabiliyyət oğlu vəsatət verərək, Ali Məhkəmənin
icraatında olan olan işə baxılana qədər hazırki iş üzrə icraatın dayandırılmasını xahiş etdi.

Məhkəmə proses iştirakçılarının izahatlarını dinləyib, iş materiallarını araşdıraraq
hesab edir ki, vəsatət təmin edilməli, iş üzrə icraat dayandırılmalıdır.

Belə ki, iş materiallarında olan Azərbaycan Respublikası Ali Məhkəməsinin
17.02.2026-cı il tarixli, 2(1-8)-508/2026 saylı mülki işin icraata qəbul edilməsi haqqında
qərardaddan görünür ki, maraqlı şəxs Abdulrazaqov Aqil Ağasəf oğlu (vəkil Əhmədov
Ayazbəy Qabiliyyət oğlu tərəfindən tərtib edilmiş) Sumqayıt Apellyasiya Məhkəməsinin
Mülki Kollegiyasının 11 sentyabr 2025-ci il tarixli, 2(105)-1074/2025 saylı qərardadından
kassasiya şikayəti vermişdir. Maraqlı şəxs Abdulrazaqov Aqil Ağasəf oğlunun kassasiya
şikayətinin icraata qəbul edilməsi, kassasiya şikayətinə əsasən işə Azərbaycan
Respublikası Ali Məhkəməsinin Mülki Kollegiyasında yazılı icraat qaydasında baxılması
qərara alınmışdır.

Azərbaycan Respublikasının MPM-nin 254.1.4-cü maddəsinə əsasən Konstitusiya
Məhkəməsinin icraatı qaydasında, mülki, cinayət və inzibati qaydada baxılan başqa bir iş
həll edilməyincə işə baxmaq mümkün olmazsa, hakim iş üzrə icraatı dayandırmalıdır.

Qeyd edilən qanunvericilik normasına əsasən, işə baxılmasının mümkün olmaması
dedikdə, başqa bir işdə icraatı dayandırılan mülki iş üçün preyudisial əhəmiyyəti olan hər
hansı faktın müəyyən olunmasının zəruriliyi başa düşülməlidir. Preyudisial əhəmiyyəti olan
həmin faktlar Konstitusiya Məhkəməsinin icraatı qaydasında, mülki və cinayət məhkəmə
icraatı qaydasında və inzibati qaydada baxılan işlər üzrə araşdırma predmeti ola və bu
faktları araşdıran məhkəmənin icraatında olan başqa bir iş (konstitusiya işi, mülki iş,
cinayət işi, inzibati xətalara dair iş) məhkəmədə baxılan mülki işin həllini özündən asılı edə
bilər.

Azərbaycan Respublikası Konstitusiya Məhkəməsi Plenumunun 25 mart 2004-cü il
tarixli qərarına əsasən, Azərbaycan Respublikası Mülki Prosessual Məcəlləsinin 254.1.4-
cü maddəsinin “Konstitusiya Məhkəməsinin icraatı qaydasında mülki, cinayət və ya inzibati
qaydada baxılan başqa bir iş həll edilməyincə, işə baxmaq mümkün olmazsa” müddəası
məhkəmə tərəfindən müvafiq növ icraat üzrə çıxarılmış qərarın, qətnamənin, hökmün,
qərardadın qanuni qüvvəyə minməsini ehtiva edir.

Azərbaycan Respublikasının Mülki Prosessual Məcəlləsinin 256.0.3-cü maddəsinə
əsasən, bu Məcəllənin 254.1.4-cü maddəsi ilə nəzərdə tutulan halda məhkəmənin qərarı,
qətnaməsi, hökmü, qərardadı qüvvəyə minənə qədər, yaxud inzibati qaydada baxılan iş
üzrə qərar çıxarılana qədər icraat dayandırılır.

Göstərilən qanunvericilik normalarına əsasən məhkəmə hesab edir ki, vəsatət təmin
edilməli, 2(1-8)-508/2026 saylı mülki iş hal-hazırda Azərbaycan Respublikası Ali

Məhkəməsinin icraatında olduğundan, həmin işdə hazırkı mülki iş üçün preyudisial
əhəmiyyəti olan faktın müəyyən olunması zərurəti olduğundan və həmin mülki iş üzrə
yekun məhkəmə aktı qanuni qüvvəyə minənədək hazırkı mülki işə baxılması mümkün
olmadığından, iş üzrə icraat dayandırılmalıdır.

Şərh olunanlara əsaslanaraq və Azərbaycan Respublikası MPM-nin 254, 258, 263
və 264-cü maddələrini rəhbər tutaraq, məhkəmə

q ə r a r a a l d ı :

Vəsatət təmin edilsin.
Azərbaycan Respublikası Ali Məhkəməsinin icraatında olan 2(1-8)-508/2026 saylı

mülki iş üzrə yekun məhkəmə aktı qanuni qüvvəyə minənədək, hazırkı mülki iş üzrə icraat
dayandırılsın.

Qərardaddan rəsmi qaydada verildikdən sonra 10 gün müddətində “Elektron
məhkəmə” informasiya sistemində yaradılan elektron kabinet vasitəsilə Şamaxı Rayon
Məhkəməsinə şikayət verilə bilər.

Hakim: Qürur Abasov


